
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՄԻՈՒԹՅԱՆ ՄԻՋԵՎ ՀԱՅԱՍՏԱՆՈՒՄ ԵՎՐՈՊԱԿԱՆ ՄԻՈՒԹՅԱՆ ԱՌԱՔԵԼՈՒԹՅԱՆ (ՀԵՄԱ) ԿԱՐԳԱՎԻՃԱԿԻ ՄԱՍԻՆ ՀԱՄԱՁԱՅՆԱԳՐԻ

	1. ՀՀ ֆինանսների նախարարություն
	18.12.2023

	
	04/5-2/24520-2023

	«Հայաստանի Հանրապետության և Եվրոպական Միության միջև Հայաստանում Եվրոպական Միության առաքելության (այսուհետ՝ ՀԵՄԱ) կարգավիճակի վերաբերյալ» 2023 թվականի նոյեմբերի 20-ին ստորագրված համաձայնագրի (այսուհետ՝ Համաձայնագիր) 9-րդ հոդվածով սահմանվում է, որ ընդունող պետությունը ստանձնում է ՀԵՄԱ-ի անձնակազմի անվտանգությունը սեփական միջոցներով ապահովելու ամբողջ պատասխանատվությունը։ Նշված դրույթը կարող է հանգեցնել ՀՀ պետական բյուջեով նախատեսվող ծախսերի ավելացման:
Բացի այդ, Համաձայնագրի 15-րդ հոդվածով սահմանվում է գույքին հասցված վնասի կամ կորստի հետ կապված պահանջների կարգավորման մեխանիզմները, մասնավորապես մինչև 40.0 հազար եվրոյին համարժեք պահանջ ներառող և այդ գումարը գերազանցող պահանջների դեպքում վեճերի լուծման ճանապարհները: Նշված դեպքերը անկանխատեսելի են, այնուամենայնիվ, ըստ անհրաժեշտության, ընդունող երկրի նկատմամբ վնասի հատուցման պահանջի հաստատման դեպքում, դրա կատարումը ևս ենթադրում է ՀՀ պետական բյուջեով չնախատեսված լրացուցիչ ծախսերի անհրաժեշտություն:
Միևնույն ժամանակ, հաշվի առնելով այն, որ Համաձայնագրի 5-րդ հոդվածի 6-րդ և 7-րդ կետերով, ինչպես նաև 6-րդ հոդվածի 8-11-րդ կետերով ՀԵՄԱ-ի և ՀԵՄԱ-ի անձնակազմի համար սահմանված են մի շարք հարկային և մաքսային արտոնություններ, որոնք սահմանված չեն ՀՀ օրենսդրությամբ՝ Համաձայնագիրը ՀՀ պետական բյուջեի եկամուտների վրա կունենա բացասական ազդեցություն:

	Ընդունվել է ի գիտություն

	2. Պետական գույքի կառավարման կոմիտե
	24.11.2023

	
	01/12.3/8487-2023

	Հայաստանի Հանրապետության և Եվրոպական միության միջև Հայաստանում Եվրոպական միության առաքելության (ՀԵՄԱ) կարգավիճակի մասին համաձայնագրի 12-րդ հոդվածի 2-րդ մասի 1-ին նախադասությամբ սահմանված դրույթը Հայաստանի Հանրապետության համար կարող է առաջացնել գույքային պարտավորություններ։

	[bookmark: _GoBack]Ընդունվել է ի գիտություն

	3. ՀՀ արդարադատության նախարարություն
	08.12.2023

	
	/14.2.1/51184-2023

	Համաձայնագիրը պարունակում է Հայաստանի Հանրապետության օրենքին հակասող նորմեր: 
Համաձայնագրի 4-րդ հոդվածի 2-րդ մասով սահմանվում է, որ ՀԵՄԱ-ն Ընդունող պետության տարածքում ազատվում է մաքսային հսկողությունից, ինչը հակասում է Պետական սահմանի մասին օրենքի 14-րդ հոդվածի 2-րդ մասին, որի համաձայն՝  պետական սահմանը հատող անձինք, տրանսպորտային միջոցները, կենդանիները, բեռներն ու այլ գույքը ենթակա են սահմանային վերահսկողության, մաքսային հսկողության, ինչպես նաև օրենքով սահմանված դեպքերում՝ սահմանային այլ վերահսկողության կամ հսկողության:
Համաձայնագրի 4-րդ հոդվածի 8-րդ, 5-րդ հոդվածի 6-րդ և 7-րդ մասերով, 6-րդ հոդվածի 10-րդ մասով ՀԵՄԱ-ի անձնակազմի և վերջինիս պատկանող օբյեկտների նկատմամբ սահմանված են հարկային և մաքսային մի շարք արտոնություններ, այնինչ նշված դրույթները հակասում են՝
· ՀՀ հարկային օրենսգրքի 19-րդ հոդվածի 3-րդ մասին, որի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով: 
· Մաքսային կարգավորման մասին օրենքի 36-րդ հոդվածի 11-րդ մասին, որի համաձայն՝ մաքսային մարմիններին վճարվող ավելացված արժեքի հարկի, ակցիզային հարկի և մաքսային մարմիններին վճարման ենթակա այլ հարկերի վճարման արտոնությունները սահմանվում են Հայաստանի Հանրապետության հարկային օրենսգրքով և օրենքով, 12-րդ մասին, որի համաձայն՝ մաքսային մարմիններին վճարման ենթակա այլ վճարների գծով արտոնությունները սահմանվում են օրենքով, և 13-րդ մասին, որի համաձայն՝ մաքսային գործառնությունների կատարման համար պետական տուրքի գծով արտոնությունները սահմանվում են օրենքով:
Համաձայնագրի 5-րդ հոդվածի 1-5-րդ և 6-րդ հոդվածի 2-րդ մասերով ՀԵՄԱ-ին պատկանող օբյեկտների և փաստաթղթերի համար սահմանված են բազմաթիվ արտոնություններ և անձեռնմխելիություններ: Նշված իրավակարգավորումները հակասում են ՀՀ քրեական դատավարության օրենսգրքի (այսուհետ՝ Օրենսգիրք) 436-րդ հոդվածի    1-ին և 4-րդ մասերի դրույթներին, որոնցով սահմանվում է, որ Օրենսգրքի 432-րդ հոդվածի հիմքով դիվանագիտական անձեռնմխելիությունից օգտվողների համար է միայն սահմանված նրանց պատկանող շինությունների և փաստաթղթերի համար անձեռնմխելիություն, իսկ ՀԵՄԱ-ի ներկայացուցիչները քրեաիրավական հարաբերություններում չեն հանդիսանում դիվանագիտական անձեռնմխելիություն ունեցող անձինք:
Համաձայնագրի 6-րդ հոդվածի 1-ին և 3-րդ մասերով ՀԵՄԱ-ի անձնակազմին տրվում է անձնական և քրեական հետապնդումից անձեռնմխելիություն, ինչը հակասում է Օրենսգրքի 433-րդ հոդվածի 1-ին մասին, որի համաձայն՝ սույն օրենսգրքի 432-րդ հոդվածում նշված անձինք չեն կարող ձերբակալվել կամ կալանավորվել, բացառությամբ այն դեպքերի, երբ դա անհրաժեշտ է նրանց նկատմամբ օրինական ուժի մեջ մտած դատավճռի կատարման համար, և 434-րդ հոդվածի 1-ին մասին, որի համաձայն՝ սույն օրենսգրքի 432-րդ հոդվածում նշված անձինք Հայաստանի Հանրապետությունում օգտվում են քրեական հետապնդումից անձեռնմխելիությունից:
Համաձայնագրի 19-րդ հոդվածի 1-ին մասի համաձայն՝ սույն Համաձայնագիրը կիրառելի է 2023 թ. փետրվարի 20-ից: Նշված դրույթը հակասում է «Միջազգային պայմանագրերի մասին» օրենքի 17-րդ հոդվածին, որով սահմանվում է, որ Հայաստանի Հանրապետության միջազգային պայմանագիրն ուժի մեջ է մտնում և կիրառվում սույն օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից։
Ելնելով վերոգրյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 2-րդ, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 2-րդ, 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է մասամբ



